Swartwattel (Acacia mearnsii) (Deel 7)

ie grasveldbioomisvan uiter-
ste belang vir die veebedryf.
Indien grasveld swak be-
stuur word en oorbeweiding
die gevolg is, kan uitheemse
indringerplante soos die boomsoort swart-
wattel (Acacia mearnsii) grasveld vinnig bin-
nedring en digte bosse vorm. Hierdie ver-
skynsel is veral opsigtelik in gebiede waar
daar lank reeds van die volwasse bome
voorkom wat al vir jare bygedra het tot die
saadbank van die omliggende gebied.
Hoewel swartwattel 'n bedreiging vir
ons natuurlike plantegroei inhou, het dit
ook groot ekonomiese waarde vir Suid-Afri-
ka se hout- en pulpbedrywe, asook weens
die tannien in boombas, wat vir leerlooiery
gebruik word. As dit egter uit plantasies na
ander gebiede versprei, vorm dit dikwels
digte ruigtes wat die inheemse plantver-
skeidenheid verlaag en verplaas.

Probleemstatus

Swartwattel is een van die Kategorie 2-ver-
klaarde indringerplante wat volgens die
Wet op die Bewaring van Landbouhulp-
bronne (CARA), 1983 (Wet 43 van 1983) be-
heer moet word waar dit buite plantasies
voorkom. As dit op enige plaaseenheid tot
nadeel van die produksievermoé van die
natuurlike landbouhulpbronne voorkom,
moet dit doeltreffend beheer word.

Ander belangrike boomsoorte in die-
selfde kategorie is die groenwattel (Acacia
decurrens), silwerwattel (Acacia dealbata),
bloekoms (Eucalyptus spp) en denne (Pinus

spp).

Eienskappe en herkoms
Die swartwattel is snelgroeiend en kan
maksimum groeitempo bereik tussen drie
en vyf jaar nd ontkieming. Hierdie is 'n
bladhoudende boom sonder dorings met
'n digte kroon van donkergroen blare, wat
tussen tien en 25 meter hoog kan groei.
Dit lewer baie hout en bevat soms baie ou
peule van die vorige seisoen.

Die boom besit sterkgegeurde, liggeel

blomme wat in groepe op die punte van
die takke gedra word. Blomtyd is laat in
die winter of vroeé lente, tussen Augustus
en November, met 'n piek in Oktober. Die
peule is reguit of gekrul. 'n Aantal peule is
by een punt van die bloeisteel geheg en
hang dwarsdeur die jaar aan die boom. Die
peule bars slegs langs een naat oop om die
swart sade met klein, geelwit saadstele vry
te stel.

Swartwattel kom oorspronklik van die
suid-oostelike dele van Australié waar dit
nie die digte stande soos by ons vorm nie,
aangesien natuurlike vyande in Australié dit
in toom hou. In die afwesigheid van natuur-
like vyande, soos in Suid-Afrika, vorm dit
digte stande langs paaie of as ondergroei
van ander groter bome.

Gebruike

Tans word dit intensief verbou in Japan,
Suid-Afrika, Indi€, Kenia, Tanzani€, Uganda,
Brasilié, Uruguay en Argentinié. In hierdie
lande is dit 'n algemene verskynsel dat die
plant vanuit plantasies versprei om oorbe-
weide of gebrande gebiede binne te dring.

Die swartwattel is ‘'n uitheemse boomsoort
wat grasveld vinnig binnedring en digte
bosse vorm

In Suid-Afrika is swartwattel aanvanklik
aangeplant om te dien as skadubome en as
bron van vuurmaakhout, veral in gebiede
soos die Hoéveld en Oos-Vrystaat, waar in-
heemse bome van nature skaars is. Dit is die
eerste keer op groot skaal in kommersiéle
plantasies in die laat 1800's in Natal aange-
plant, en het spoedig die middelpunt van 'n
groot en lonende hout en pulp uitvoerbe-
dryf geword.

Klaarblyklik het die groen- en silwerwat-
telsoorte per ongeluk die land saam met
swartwattel binnegekom. Silwer- en groen-
wattel verkies meer waterryke omgewings;
daarom is die eersgenoemde twee 'n meer
algemene gesig langs waterbane, water-
strome en riviere. Wattels is beperk tot ge-
biede met 'n gemiddelde jaarlikse reénval
van tussen 500 en 1 500 mm. Hoewel dit
hoé reénvalgebiede verkies, is dit redelik
bestand teen droogte en ryp, en aard beter
in 'n gematigde klimaat.

Invioed
Vermeerdering en verspreiding van swart-
wattel is deur groot getalle sade wat meer



as vyftig jaar kiemkragtig kan bly. Die sade
ontkiem nie dadelik nie, maar bou in die
grond se saadbank op vir latere ontkie-
ming. Saaddigtheid van tot 20 000 sade
per vierkante meter is al onder ou bome
waargeneem. Saadontkieming word deur
vuur gestimuleer waarna feitlik al die sade
wat die boom sedert die vorige brand ge-
vorm het, gelyktydig ontkiem.

Natuurlike habitatte word deur swart-
wattel bedreig omdat dit met inheemse
plantegroei vir water, voedingselemente
en lig meeding. Die bome is geneig om
grasgemeenskappe te verplaas en so-
doende biodiversiteit te verlaag. Daarbe-
newens is wattels in die algemeen kwis-
tige gebruikers van water. Weens 'n hoér
transpirasietempo as die natuurlike plan-
tegroei, lei hulle tot verlaagde watertafels
en minder water, wat na ondergrondse
reservoirs kan deurdring. Vanweé 'n vlak
worstelstelsel en hoé transpirasie kan
wattels nie vir lang droogtetydperke oor-
leef nie.

Wattels het ook 'n invioed op die
grondmikrobiese diversiteit. Vergeleke
met inheemse plantegroei is daar minder
grondmikrobe-gemeenskappe in die wor-
telsone van swartwattel. Daarbenewens is
die chemiese samestelling van blare wat
op die grond beland, anders as dié van
omliggende inheemse plantegroei. Seke-
re chemiese verbindings (allelochemika-
lieé) wat uit blare van swartwattel vryge-
stel word, kan die ontkieming en vestiging
van ander plantsoorte belemmer. Daar is
ook gevind dat grond-pH onder die bome
omtrent een eenheid laer is as grond daar-
buite.

Bestuur

Indien goeie veldbestuurspraktyke toe-

gepas word, behoort swartwattel nie 'n

bedreiging vir die natuurlike plantegroei

te wees nie. Daar is wel situasies wat spesi-
fieke aandag vereis, byvoorbeeld:

. Waar wattelplantasies 'n bron van
groot getalle sade is wat in water af-
gevoer en versprei word.

«  Waar wattelsaailinge weens oorbe-
weiding kans kry om te vestig.

«  Waar voormalige wattelplantasies of
afgekapte bome aan hulself oorge-
laat word om mettertyd 'n stuk veld
binne te dring.

Waar die natuurlike plantegroei vernietig
word deur paaie en myne.

Dit word bereken dat wattels reeds onge-

veer drie miljoen hektaar in Suid-Afrika bin-

negedring het. Spesifieke faktore wat indrin-
ging bevorder is:

«  Die afwesigheid van wattels se natuur-
like vyande (insekte, predatore en para-
siete), wat die bome se groei en vesti-
ging sou beperk het.

+  Veldbrande stimuleer saadontkieming.

«  Die grond-pH onder bome verlaag.

«  Soos ander peulplante het dit wortel-
knoppies wat lugstikstof bind.

«  Sade kan vir dekades dormant bly en
eers ontkiem wanneer toestande gun-
stig is.

«  Wattels se groeitempo is vinniger as
meeste van ons inheemse boom-
soorte.

« As kwistige gebruikers van water,
weerhou hulle nie alleenlik water van
gewenste plante nie, maar veroorsaak
ook dat minder water die mens en
dier se waterbronne kan aanvul.

Beheer

Die volgende onkruiddoders (met regis-

trasiehouermaatskappy in hakies) is ge-

registreer vir die beheer van swartwattel,

en in sekere gevalle ook vir die ander wat-

telsoorte:

. Imazapyr (BASF).

. Tebuthiuron (Arysta).

«  Clopyralid (Arysta).

. Bromacil (Dow Agrosciences).

. Fluroxypyr (Dow Agrosciences).

+  Pikloram (Dow Agrosciences; Arysta).

«  Glifosaat (Arysta; Monsanto; Syngen-
ta; Enviro Weed Control).

Let wel: Hoewel hierdie inligting vanaf
amptelike handleidings vir geregistreerde
onkruiddoders (2011) verkry is, waarborg
ons nie die korrektheid/volledigheid van
die inligting nie.

In die geval van minder ernstige be-
smettings kan saailinge met die hand
uitgetrek word, jong boompies kan uit-
gegrawe word en ou bome kan afgekap
word. Omdat onbehandelde bome egter
kan uitloop nadat hulle afgekap is, moet
bome 6f onder die aansluiting van die
stam by die wortels afgekap word, 6f die

VEEPLAAS 91 AUGUSTUS 2012

afgekapte stam moet met 'n onkruiddoder
behandel word.

Sedert die jare sewentig is biologiese
beheer van wattels deur middel van na-
tuurlike vyande die hooffokus van 'n
nasionale Werk vir Water-program, wat on-
der andere gerig is op tien Australiese aka-
siasoorte in Suid-Afrika en ons buurlande.

Behalwe vir die verlies aan produktiewe
grond en weidingskapasiteit wat sulke uit-
heemse indringerbome veroorsaak, is een
van die grootste motiverings om hulle te
verwyder die negatiewe invloed wat dit
het op stroomvloei, oppervlak- en onder-
grondse waterbronne.

